
J’aime bein man Papa, mais… par Charlie Le Maistre 

J’aime bein man Papa, mais i’ faut li faithe un brancage, 

Oui-dgia! 

Ses souciles sont si touffu 

Qu’un hérisson pouôrrait s’mûchi dédans. 

J’aime bein man Papa, mais i’ faut li faithe un brancage, 

Véthe-dgia! 

Ses ouothelles sont aussi pouailu 

Comme lé dos d’un gorille. 

J’aime bein man Papa, mais i’ faut li faithe un brancage, 

Oui-dgia! 

Sa barbe est si rude 

Qu’nou pouôrrait la faithe sèrvi comme eune 

scrobinne. 

J’aime bein man Papa, mais i’ faut li faithe un brancage, 

Oui-dgia! 

Ses g’veux sont aussi d’sareuné 

comme la chambre à man p’tit fréthe. 

 

J’aime bein man Papa, mais i’ faut li faithe un brancage, 

Oui-dgia! 

Manman, où’est qu’est tan bec-dé-corbîn? 

